
1. «Коми Республикаса Юралысь бердын коррупциялы паныд сӧвет лӧсьӧдӧм йылысь» Коми Республикаса Юралысьлӧн 2008 во кӧч тӧлысь 18 лунся 89 №-а Индӧдын:

Коми Республикаса Юралысь бердын коррупциялы паныд сӧветлӧн Президиумӧн юалӧмъяс видлалан пӧрадок йылысь положениеын, мый вынсьӧдӧма Индӧдӧн (3 №-а содтӧд):
 1) 1 пунктын:

«в» пунктулын «Коми Республикаын.» кывъяс вежны «Коми Республикаын,» кывъясӧн;

содтыны татшӧм «г» пунктув:

«г) сэтшӧм гражданинкӧд, коді уджаліс Коми Республикаса канму органын Коми Республикаса канму органлӧн юралысьӧс вежысь чинын, коммерческӧй либӧ абу коммерческӧй организациясянь уджъяс вӧчӧм вылӧ (услугаясӧн могмӧдӧм вылӧ) уджалан либӧ гражданскӧй-инӧда сёрнитчӧм кырымалӧм йылысь юӧр, Коми Республикаса канму гражданскӧй служба вылысь сійӧс вештӧм бӧрын 2 во чӧжӧн.»;

2) 7 пункт гижны тадзи:

«7. Гражданинлӧн шыӧдчӧмкӧд йитӧдын Президиумлӧн чукӧртчылӧм вылын юалӧмъяс видлалан подулӧн лоӧ Президиумса веськӧдлысьлы сэтшӧм гражданинсянь шыӧдчӧм сетӧм, коді уджаліс Коми Республикаса канму органын Коми Республикаса канму органлӧн юралысьӧс вежысь чинын, организацияын чинӧ пырӧм да (либӧ) тайӧ организацияын уджъяс вӧчӧм вылӧ (тайӧ организацияӧс услугаясӧн могмӧдӧм вылӧ) сӧгласие сетӧм йылысь «Коррупциялы паныд удж нуӧдӧм йылысь» Федеральнӧй оланпаслӧн 12 статья серти.

Тайӧ Положениелӧн 1 пунктса «б» пунктулын индӧм шыӧдчӧмсӧ сетӧ гражданин, коді уджаліс Коми Республикаса канму органын Коми Республикаса канму органлӧн юралысьӧс вежысь чинын, Коми Республикаса канму органлӧн кадрӧвӧй службаӧ. Шыӧдчӧмӧ пасйыссьӧны гражданинлӧн ов, ним, вич, сылӧн чужан кадпас, Коми Республикаса канму гражданскӧй служба вылысь петан лунсянь бӧръя кык во чӧжӧн уджалан чинъяс, коммерческӧй либӧ абу коммерческӧй организациялӧн ним, меститчанін, удж сикас, чин серти (служебнӧй) могъяс, кутшӧмъясӧс збыльмӧдӧ гражданин Коми Республикаса канму гражданскӧй служба чинын уджалігӧн, канмусянь веськӧдлӧм кузя уджъяс коммерческӧй либӧ абу коммерческӧй организация серти, сёрнитчӧм сикас (уджалан либӧ гражданскӧй-инӧда), сылӧн лоны вермана уджалан кадколаст, сёрнитчӧм серти уджъяс (услугаяс) вӧчӧмысь (могмӧдӧмысь) мынтысян мында.

Индӧм шыӧдчӧм мӧдӧдсьӧ Коми Республикаса лӧсялана канму органлӧн юрнуӧдысьӧн Президиумса веськӧдлысьлы 2 уджалан лун чӧжӧн Коми Республикаса канму органӧ пыран лунсянь чина уджаланарт содтӧмӧн гражданинлӧн Коми Республикаса вӧвлӧм канму гражданскӧй чин серти, Коми Республикаса канму гражданскӧй служба чинысь гражданинӧс вештӧм йылысь Коми Республикаса инӧда актлӧн копия да канму органын канму служба чинын уджавлӧм гражданинӧн «Коррупциялы паныд удж нуӧдӧм йылысь» Федеральнӧй оланпаслӧн 12 статьялӧн корӧмъясӧ кутчысьӧм йылысь Коми Республикаса канму органса кадрӧвӧй службалӧн подулалӧм кывкӧртӧдлӧн копия.

Тайӧ Положениелӧн 1 пунктса «б» пунктулын индӧм шыӧдчӧмсӧ вермӧ сетны морт, коді уджалӧ Коми Республикаса канму органын Коми Республикаса канму органлӧн юралысьӧс вежысь чинын, коді кӧсйӧ петны Коми Республикаса канму гражданскӧй службаысь, да колӧ видлавны Президиумлы тайӧ Положение серти.»;

3) содтыны татшӧм 71 пункт: 

«71) Президиумлӧн чукӧртчылӧм вылын коммерческӧй либӧ абу коммерческӧй организациясянь воӧм юӧркӧд йитчӧм юалӧмъяс видлалан подулӧн лоӧ Президиумса веськӧдлысьлы коммерческӧй либӧ абу коммерческӧй организациясянь юӧр сетӧм, мый гражданинкӧд, коді уджаліс Коми Республикаса канму органын Коми Республикаса канму органлӧн юралысьӧс вежысь чинын, кырымалӧма уджъяс вӧчӧм вылӧ (услугаясӧн могмӧдӧм вылӧ) уджалан либӧ гражданскӧй-инӧда сёрнитчӧм, Коми Республикаса канму гражданскӧй служба вылысь сійӧс вештӧм бӧрын 2 во чӧжӧн сэтшӧм условие дырйи, мый индӧм гражданинлы Президиумӧн вӧлі ӧткажитӧма индӧм организациякӧд уджалан да гражданскӧй-инӧда йитӧдъясӧ пырӧмын либӧ мый татшӧм гражданинлы коммерческӧй либӧ абу коммерческӧй организацияын чинӧ пырӧм вылӧ либӧ гражданскӧй-инӧда сёрнитчӧмлӧн условиеяс подув вылын уджъяс вӧчӧм вылӧ сӧгласие сетӧм йылысь юалӧм Президиумӧн абу на видлалӧма.

Индӧм юӧр мӧдӧдсьӧ Коми Республикаса лӧсялана канму органса юрнуӧдысьӧн Президиумса веськӧдлысьлы 3 уджалан лун чӧжӧн Коми Республикаса канму органӧ сылӧн воан лунсянь чина уджаланарт содтӧмӧн гражданинлӧн Коми Республикаса вӧвлӧм канму гражданскӧй чин серти, Коми Республикаса канму гражданскӧй служба чинысь гражданинӧс вештӧм йылысь Коми Республикаса инӧда актлӧн копия.»;

4) 71 пункт лыддьыны 72 пунктӧн;

5) 12 пунктса коймӧд абзацын «мӧдысь» кыв кольны «мӧдысь» кывйӧн;

6) 13 пунктын «канму служащӧй дорӧ, чина морт дорӧ либӧ гражданин дорӧ корӧмъяс» кывъяс вежны «тайӧ чукӧртчылӧм вылӧ петкӧдӧм юалӧмъяс» кывъясӧн;

7) содтыны татшӧм выль 231  пункт:

«231. Тайӧ Положениелӧн 71 пунктӧн урчитӧм юалӧм видлалӧм дырйи примитсьӧ татшӧм помшуӧмъяс пиысь ӧти:

а) сетны сӧгласие, медым гражданин пырис уджавны коммерческӧй либӧ абу коммерческӧй организацияын чинӧ либӧ гражданскӧй-инӧда сёрнитчӧм серти вӧчис коммерческӧй либӧ абу коммерческӧй организацияын уджъяс, кор тайӧ организацияӧн канмусянь веськӧдлӧм серти торъя уджъяс пырисны сылӧн чин серти (служебнӧй) могъясӧ; 

б) урчитны, мый уджалан сёрнитчӧмлӧн условиеяс серти коммерческӧй либӧ абу коммерческӧй организацияын чинӧ гражданинлӧн уджавны пырӧм да (либӧ) коммерческӧй либӧ абу коммерческӧй организацияын уджъяс вӧчӧм (услугаясӧн могмӧдӧм) торкӧны «Коррупциялы паныд удж нуӧдӧм йылысь» Федеральнӧй оланпаслӧн 12 статьялысь корӧмъяс. Та дырйи Президиум вӧзйӧ канму органса юрнуӧдысьлы юӧртны индӧм лоӧмторъяс йылысь прокуратура органъясӧ да юӧртысь организациялы.»;

8) 231 пункт лыддьыны 232 пунктӧн да гижны тадзи:

«232. Тайӧ Положениелӧн 72 пунктӧн урчитӧм юалӧм видлалан кывкӧртӧдъяс серти сетсьӧны быть вӧчана тшӧктӧмъяс да вӧзйӧмъяс.»;

9) 28 пунктса коймӧд абзацӧ содтыны татшӧм мӧд сёрникузя: «Гражданинлы, коді уджаліс Коми Республикаса канму органын канму служба чинын, код серти лои видлалӧма тайӧ Положениелӧн 1 пунктса «б» пунктулын индӧм юалӧм, сетсьӧ Президиумлӧн чукӧртчылан сёрнигижӧд копия (Президиумлӧн чукӧртчылан сёрнигижӧдысь выписка), кутшӧмӧс эскӧдӧма Президиумса секретарлӧн кырымпасӧн, кырымпас улӧ либӧ мӧдӧдсьӧ юӧра заказнӧй письмӧӧн шыӧдчӧмын сыӧн индӧм инпас серти Президиумлӧн лӧсялана чукӧртчылан сёрнигижӧд кырымалан лунсянь ӧти уджалан лунысь  оз сёрджык. Президиумлӧн чукӧртчылан сёрнигижӧд копия (Президиумлӧн чукӧртчылан сёрнигижӧдысь выписка) Президиумӧн примитӧм помшуӧм йылысь юӧра заказнӧй письмӧӧн гражданинлы мӧдӧдӧм дырйи Президиумса секретар сідзжӧ висьталӧмӧн юӧртӧ гражданинлы Президиумлӧн лӧсялана чукӧртчылан сёрнигижӧд кырымалан лунсянь 3 уджалан лун чӧжӧн.».

2. «Коми Республикаса канму гражданскӧй служба чинын уджавны кӧсйысь гражданаӧн да Коми Республикаса канму гражданскӧй служащӧйясӧн чӧжӧс йылысь, эмбур да эмбур сяма могъяс йылысь юӧр сетӧм йылысь» Коми Республикаса Юралысьлӧн 2009 во моз тӧлысь 24 лунся 98 №-а Индӧдын:

Коми Республикаса канму гражданскӧй служба чинын уджавны кӧсйысь гражданаӧн да Коми Республикаса канму гражданскӧй служащӧйясӧн чӧжӧс йылысь, эмбур да эмбур сяма могъяс йылысь юӧр сетӧм йылысь положениеын, мый вынсьӧдӧма Индӧдӧн (1 №-а содтӧд):

8 пунктын:

мӧд абзацын «куим тӧлысь» кывъяс вежны «ӧти тӧлысь» кывъясӧн;

коймӧд абзац гижны тадзи:

«Гражданин, кодӧс индӧны канму гражданскӧй служба чинӧ, вермӧ сетны стӧчмӧдӧм юӧръяссӧ ӧти тӧлысь чӧжӧн юӧръяс сетан лунсянь тайӧ Положениелӧн 3 пунктса «а» пунктув серти.».

3. «Коми Республикаса канму гражданскӧй служащӧйяслӧн служебнӧй оласног дорӧ корӧмъясӧ кутчысьӧм да интересъясын ёсьлун ладмӧдӧм кузя комиссияяс йылысь» Коми Республикаса Юралысьлӧн 2010 во моз тӧлысь 26 лунся 120 №-а Индӧдын:

Коми Республикаса государственнӧй гражданскӧй служащӧйяслӧн служебнӧй оласног дорӧ корӧмъясӧ кутчысьӧм да интересъясын ёсьлун ладмӧдӧм кузя комиссияяс йылысь положениеын, мый вынсьӧдӧма Индӧдӧн (содтӧд):

1) 3 пунктын:

а) «б» пунктулын «коррупциялы паныд удж.» кывъяс вежны «коррупциялы паныд удж;» кывъясӧн;

б) содтыны татшӧм «в» пунктув;

«в) Коми Республикаса канму органын Коми Республикаса канму гражданскӧй служба чинъясын уджалысь гражданалысь организацияясын чинын уджалӧм вылӧ да (либӧ) тайӧ организацияясын уджъяс вӧчӧм вылӧ (тайӧ организацияясӧс услугаясӧн могмӧдӧм вылӧ) сӧгласие сетӧм йылысь шыӧдчӧмъяс видлалӧмын «Коррупциялы паныд удж нуӧдӧм йылысь» Федеральнӧй оланпаслӧн 12 статья серти.»;

2) 9 да 10 пунктъяс гижны тадзи:

«9. Канму органса юрнуӧдысь вермӧ примитны комиссия тэчасӧ татшӧм йӧзӧс пыртӧм йылысь помшуӧм:

а) Коми Республикаса олӧмӧ пӧртысь власьт орган бердын лӧсьӧдӧм ӧтйӧза сӧвет петкӧдлысьӧс;

б) ӧтйӧза ӧтувъяс петкӧдлысьясӧс;

в) канму органын урчитӧм пӧрадок серти уджалысь профсоюз организация петкӧдлысьӧс.

10. Тайӧ Положениелӧн 8 пунктса «б» да «в» пунктувъясын да 9 пунктын индӧм йӧзӧс пыртӧны комиссия тэчасӧ урчитӧм пӧрадок серти Коми Республикаса гражданскӧй канму службаӧн веськӧдланінкӧд сӧгласуйтӧмӧн, наука организацияяскӧд, уджсикасӧ велӧдан организацияяскӧд, вылыс тӧдӧмлун сетан организацияяскӧд, содтӧд тӧдӧмлун сетан организацияяскӧд, Коми Республикаса олӧмӧ пӧртысь власьт орган бердын лӧсьӧдӧм ӧтйӧза сӧветкӧд, ӧтйӧза ӧтувъяскӧд, канму органын урчитӧм пӧрадок серти уджалысь профсоюз организациякӧд, канму органса юрнуӧдысьлӧн корӧм подув вылын. Сӧгласуйтӧмыс збыльмӧдсьӧ корӧм воан лунсянь 10 лунся кадколаст чӧжӧн.»;

3) 16 пунктын:

а) «б» пунктулын «1 юкӧнын.» кывъяс вежны «1 юкӧнын;» кывъясӧн;

б) содтыны татшӧм «д» пунктув:

«д) «Коррупциялы паныд удж нуӧдӧм йылысь» Федеральнӧй оланпаслӧн 12 статьялӧн 4 юкӧн серти коммерческӧй либӧ абу коммерческӧй организациясянь канму органӧ воӧм юӧр канму органын канму службаын уджавлӧм гражданинкӧд уджъяс вӧчӧм вылӧ (услугаясӧн могмӧдӧм вылӧ) уджалан либӧ гражданскӧй-инӧда сёрнитчӧм кырымалӧм йылысь, сэтшӧм условие дырйи, мый индӧм гражданинлы комиссияӧн вӧлі ӧткажитӧма индӧм организациякӧд уджалан либӧ гражданскӧй-инӧда йитӧдъясӧ пырӧмын либӧ мый татшӧм гражданинлы коммерческӧй либӧ абу коммерческӧй организацияын чинӧ пырӧм вылӧ либӧ гражданскӧй-инӧда сёрнитчӧмлӧн условиеяс подув вылын уджъяс вӧчӧм вылӧ сӧгласие сетӧм йылысь юалӧм комиссияӧн абу на видлалӧма.»;
 4) содтыны татшӧм 171 – 173 пунктъяс:

«171. Тайӧ Положениелӧн 16 пунктса «б» пунктувлӧн мӧд абзацын индӧм шыӧдчӧмсӧ сетӧ гражданин, коді уджавліс канму органын канму служба чинын, канму органлӧн кадръяс службаӧ. Шыӧдчӧмын индыссьӧ гражданинлӧн ов, ним, вич, сылӧн чужан кадпас, олан инпас, канму служба вылысь петан лунсянь бӧръя кык во чӧжӧн босьтан чинъяс, коммерческӧй либӧ абу коммерческӧй организациялӧн ним, меститчанін, сылӧн удж сикас, чин серти (служебнӧй) могъяс, кутшӧмъясӧс збыльмӧдӧ гражданин канму служба чинын уджалігӧн, коммерческӧй либӧ абу коммерческӧй организация серти канмусянь веськӧдлӧм кузя уджъяс, сёрнитчӧм сикас (уджалан либӧ гражданскӧй-инӧда), сылӧн лоны вермана уджалан кадколаст, сёрнитчӧм серти уджъяс (услугаяс) вӧчӧмысь (могмӧдӧмысь) мынтысян мында. Канму органлӧн кадръяс службаын шыӧдчӧмсӧ видлалӧны и видлалан бӧртасъяс серти дасьтӧны подулалӧм кывкӧртӧд шыӧдчӧмлӧн сюрӧс серти «Коррупциялы паныд удж нуӧдӧм йылысь» Федеральнӧй оланпаслӧн 12 статьяса корӧмъяс тӧд вылӧ босьтӧмӧн. Шыӧдчӧмсӧ, подулалӧм кывкӧртӧдсӧ да мукӧд материал шыӧдчӧм босьтан лунсянь 2 лун чӧжӧн сетны комиссияса веськӧдлысьлы.

172. Тайӧ Положениелӧн 16 пунктса «б» пунктувлӧн мӧд абзацын индӧм шыӧдчӧмсӧ вермӧ сетны гражданскӧй служащӧй, коді кӧсйӧ петны канму службаысь, да колӧ видлавны комиссиялы тайӧ Положение серти.

173. Тайӧ Положениелӧн 16 пунктса «д» пунктулын индӧм юӧрсӧ видлалӧ канму органса кадръяс служба, коді дасьтӧ подулалӧм кывкӧртӧд «Коррупциялы паныд удж нуӧдӧм йылысь» Федеральнӧй оланпаслӧн 12 статьяса корӧмъясӧ гражданинӧн, коді уджалӧн канму органын канму служба чинын, кутчысьӧм йылысь. Юӧрсӧ, подулалӧм кывкӧртӧдсӧ да мукӧд материал сетӧны комиссияса веськӧдлысьлы.»;

5) 18 пунктса «а» пунктулын «сизим лунысь оз сёрджык» кывъяс бӧрын содтыны «, тайӧ Положениелӧн 181 пунктӧн урчитӧм случайысь кындзи» кывъяс;

6) содтыны татшӧм 181 пункт:

«181. Тайӧ Положениелӧн 16 пунктса «д» пунктулын индӧм юӧрсӧ пырджык видлалӧны комиссиялӧн локтан (планӧвӧй) чукӧртчылӧм вылын.»;

7) 19 да 20 пунктъяс гижны тадзи:

«19. Чукӧртчылӧм нуӧдсьӧ канму служащӧй дырйи, код серти видлавсьӧ юалӧм служебнӧй оласног дорӧ корӧмъясӧ да (либӧ) интересъясын ёсьлун ладмӧдӧм дорӧ корӧмъясӧ кутчысьӧм серти, либӧ гражданин дырйи, коді уджавліс канму органын канму служба чинын. Эм кӧ канму служащӧйлӧн либӧ канму органын канму служба чинын уджавлӧм гражданинлӧн гижӧда корӧм, медым индӧм юалӧмсӧ видлалісны сылӧн участвуйттӧг, комиссиялӧн чукӧртчылӧм нуӧдсьӧ сытӧг. Кор канму служащӧй (сійӧс петкӧдлысь) либӧ канму органын канму служба чинын уджавлӧм гражданин (сійӧс петкӧдлысь) оз лок чукӧртчылӧм вылӧ, да индӧм юалӧмсӧ сылӧн участвуйттӧг видлалӧм йылысь канму служащӧйлӧн либӧ индӧм гражданинлӧн гижӧда корӧм абу, юалӧм видлалӧмсӧ эновтлӧны. Индӧм йӧзлӧн пыдди пуктана помкатӧг мӧдысь волытӧм дырйи комиссия вермӧ примитны помшуӧм индӧм юалӧмсӧ канму служащӧйтӧг либӧ канму органын канму служба чинын уджавлӧм гражданинтӧг видлалӧм йылысь.

20. Комиссиялӧн чукӧртчылӧм вылын кывзӧны канму служащӧйлысь либӧ канму органын канму служба чинын уджавлӧм гражданинлысь (накӧд сёрнитчӧмӧн) да мукӧд йӧзлысь гӧгӧрвоӧдӧмъяс, видлавсьӧны тайӧ чукӧртчылӧм вылӧ петкӧдӧм юалӧмъяслӧн сюрӧс серти материалъяс, а сідзжӧ содтӧд материалъяс.»;

8) содтыны татшӧм 261 пункт:

«261. Тайӧ Положениелӧн 16 пунктса «д» пунктулын индӧм юӧр видлалан кывкӧртӧдъяс серти комиссия примитӧ канму органын канму служба чинын уджавлӧм гражданин серти татшӧм помшуӧмъяс пиысь ӧтиӧс:

а) сетны сӧгласие, медым гражданин пырис уджавны коммерческӧй либӧ абу коммерческӧй организацияын чинӧ либӧ коммерческӧй либӧ абу коммерческӧй организацияын гражданскӧй-инӧда сёрнитчӧм серти вӧчис уджъяс, кор тайӧ организацияӧн канмусянь веськӧдлӧм серти торъя уджъяс пырисны сылӧн чин серти (служебнӧй) могъясӧ; 

б) урчитны, мый уджалан сёрнитчӧмлӧн условиеяс серти коммерческӧй либӧ абу коммерческӧй организацияын чинӧ гражданинлӧн уджавны пырӧм да (либӧ) коммерческӧй либӧ абу коммерческӧй организацияын уджъяс вӧчӧм (услугаясӧн могмӧдӧм) торкӧны «Коррупциялы паныд удж нуӧдӧм йылысь» Федеральнӧй оланпаслӧн 12 статьялысь корӧмъяс. Та дырйи комиссия вӧзйӧ канму органса юрнуӧдысьлы юӧртны индӧм обстоятельствояс йылысь прокуратура органъясӧ да юӧртысь организациялы.»;

9) 33 пунктӧ содтыны татшӧм мӧд абзац:

«Гражданинлы, коді уджаліс Коми Республикаса канму органын канму служба чинын, код серти лои видлалӧма тайӧ Положениелӧн 16 пунктса «б» пунктувлӧн мӧд абзацын индӧм юалӧм, сетсьӧ комиссиялӧн чукӧртчылан сёрнигижӧдысь выписка кырымпас улӧ либӧ мӧдӧдсьӧ юӧра заказнӧй письмӧӧн шыӧдчӧмын сыӧн индӧм инпас вылӧ комиссиялӧн лӧсялана чукӧртчылан сёрнигижӧд кырымалан лунсянь ӧти уджалан лунысь оз сёрджык. Комиссиялӧн чукӧртчылан сёрнигижӧдысь выписка комиссияӧн примитӧм помшуӧм йылысь юӧра заказнӧй письмӧӧн гражданинлы мӧдӧдӧм дырйи комиссияса секретар сідзжӧ висьталӧмӧн юӧртӧ гражданинлы комиссиялӧн лӧсялана чукӧртчылан сёрнигижӧд кырымалан лунсянь 3 уджалан лун чӧжӧн.».

4. «Коми Республикаса канму гражданскӧй служба чинын, Коми Республикаын муниципальнӧй чинын уджавны кӧсйысь гражданаӧн да Коми Республикаса канму гражданскӧй чинын, Коми Республикаын муниципальнӧй чинын уджалысь йӧзӧн чӧжӧс йылысь, эмбур да эмбур сяма могъяс йылысь юӧр сетӧм йылысь» Коми Республикаса Юралысьлӧн 2012 во сора тӧлысь 4 лунся 78 №-а Индӧдын:

5 пункт гижны тадзи:

«5. Кор Коми Республикаса канму гражданскӧй служба чинын, Коми Республикаын муниципальнӧй чинын уджавны кӧсйысь гражданин да Коми Республикаса канму гражданскӧй чинын, Коми Республикаын муниципальнӧй чинын уджалысь морт казялісны, мый наӧн сетӧм чӧжӧс йылысь, эмбур да эмбур сяма могъяс йылысь юӧрын абу индӧма либӧ абу тырвыйӧ индӧма кутшӧмкӧ юӧръяс либӧ эмӧсь торкалӧмъяс, найӧ вермӧны сетны стӧчмӧдӧм юӧръяс.

Коми Республикаса канму гражданскӧй чинын, Коми Республикаын муниципальнӧй чинын уджалысь морт вермӧ сетны стӧчмӧдӧм юӧръяссӧ тайӧ Индӧдлӧн 4 пунктын пасйӧм кадколаст помасьӧм бӧрын ӧти тӧлысь чӧжӧн.

Коми Республикаса канму гражданскӧй служба чинын, Коми Республикаын муниципальнӧй чинын уджавны кӧсйысь гражданин вермӧ сетны стӧчмӧдӧм юӧръяссӧ тайӧ Индӧдлӧн 3 пункт серти юӧръяс сетан лунсянь ӧти тӧлысь чӧжӧн.».

